
კრიტერიუმები ზღვის დონიდან 1500 მეტრზე დაბლა მდებარე იმ დასახლებებისათვის 
მაღალმთიანი დასახლების სტატუსის მისანიჭებლად, რომლებიც არ შედის კანონით გათვალისწინებულ ისტორიულ-გეოგრაფიულ მხარეებში
	კრიტერიუმი 
	მონაცემების წყარო

	1. დემოგრაფიული  კრიტერიუმით ხდება იმ დასახლებების განსაზღვრა, სადაც განსაკუთრებით მძიმეა დემოგრაფიული მდგომარეობა, მათ შორის, გამწვავებულია მიგრაციული პროცესები.
2002 და  2014 წლის აღწერების წინასწარი მონაცემების შედარება აჩვენებს, რომ სოფლის მოსახლეობის შემცირების პროცესი მთელ ქვეყანაში მიმდინარეობს და განსაკუთრებით მკვეთრია მთიან რეგიონებში. „მაღალმთიანი რეგიონების განვითარების შესახებ“ კანონის მიზანია საქართველოს მთიანეთის მოსახლეობისგან დაცლის პროცესის შეჩერება. კრიტერიუმი ემსახურება ისეთი მაღალმთიანი დასახლებების იდენტიფიცირებას, რომლებშიც დემოგრაფიული მდგომარეობა კრიტიკულია და აუცილებელია სახელმწიფოს მიზანმიმართული ჩარევა[footnoteRef:1]. [1:  ამ მიზნით ზღვის დონიდან 800-1500 მეტრ სიმაღლეზე მდებარე დასახლებებში, სადაც მცხოვრებთა რაოდენობა 10 და ნაკლებია, მაღალმთიანი დასახლების სტატუსის მინიჭება მიზანშეწონილია კრიტერიუმების გათვალისწინების გარეშე.] 

დემოგრაფიული მდგომარეობის კრიტიკულობის შესაფასებლად გამოყენებულია: 
ა) 2002 და  2014 წლის  აღწერებს შორის პერიოდში დასახლების მცხოვრებთა რაოდენობის კლება: დასახლების მცხოვრებთა რაოდენობის 25%-ზე მეტად შემცირება გვაჩვენებს მდგომარეობის კრიტიკულობას[footnoteRef:2].  [2: ] 

	საქსტატი, 
2002 და  2014 წლის აღწერების შედეგები

	ბ) თუ მოსახლეობის საშუალო ასაკი შეადგენს 40 წელზე მეტს, ეს ნიშნავს, რომ ხდება მოსახლეობის დაბერება. ეს ამცირებს შობადობას და ბუნებრივ ნამატს, საბოლოო ჯამში კი იწვევს დეპოპულაციას.
დასახლების დემოგრაფიული მდგომარეობა კრიტიკულად შესაფასდება, თუ მოსახლეობის საშუალო ასაკი მაღალია (40 წელზე მეტია).
	

	2. სასოფლო-სამეურნეო  კრიტერიუმით ხდება იმ დასახლებების განსაზღვრა, სადაც მაღალმთიანი რელიეფი ართულებს ადამიანის სასოფლო-სამეურნეო საქმიანობას.
მხოლოდ დემოგრაფიული კრიტერიუმის გამოყენებისას დასახლებათა ჩამონათვალში შესაძლებელის მოხვდეს როგორც მთის, ისევე ბარის სოფლები. ბარისაგან განსხვავებით,  მთის ფერდობების დახრილობა და მკაცრი კლიმატური პირობები / ბუნებრივი გარემო, იწვევს სასოფლო-სამეურნეო  საქმიანობის გართულებასა და დაბალპროდუქტიულობას. დასახლების მაღალმთიანობის ეს უარყოფითი შედეგები ვლინდება სასოფლო-სამეურნეო მიწების სტანდარტული ტექნიკის გამოყენებით დამუშავების შეუძლებლობაში. ამ კრიტერიუმის მეშვეობით ხდება იმ დასახლებების შერჩევა, სადაც:
დასახლებაში რეგისტრირებული მოქალაქეების კუთვნილი მთლიანი სასოფლო-სამეურნეო ან სახნავ-სათესი ფართობების ნახევარზე მეტის დამუშავება შეუძლებელია სტანდარტული სასოფლო-სამეურნეო ტექნიკით, რომელიც გამოიყენება ბარის პირობებში.

	საქართველოს სოფლის მეურნეობის სამინისტრო


	3. პერიფერიულობის კრიტერიუმით ხდება იმ დასახლებების განსაზღვრა, რომელთა მოსახლეობისათვის  ძირითად საზოგადოებრივ ინფრასტრუქტურაზე და მომსახურებებზე ხელმისაწვდომობის მდგომარეობა გაუარესებულია.
მუნიციპლიტეტების ადმინისტრაციულ  ცენტრებში არის განთავსებული სოფლებში მცხოვრებთათვის ხელმისაწვდომი ძირითადი საზოგადოებრივი მომსახურების ობიექტები: სტაციონარული და სპეციალიზირებული სამედიცინო დაწესებულებები (საავადმყოფოები, პოლიკლინიკები), სკოლისგარეშე განათლების (სახელოვნებო და სპორტული სკოლები) და კულტურის  დაწესებულებები (მუზეუმები და დიდი ბიბლიოთეკები), საყოფაცხოვრებო და ეკონომიკური აქტივობის ობიექტები (სპეცილიზირებული მაღაზიები, ბაზრობები, ბანკების ფილიალები, აფთიაქები, ვეტსამკურნალოები და მისთ.), ადმინისტრაციული სერვისები და საზოგადოებრივ-პოლიტიკურ პროცესებში მონაწილეობის შესაძლებლობა (საკრებულო, გამგეობა, სამინისტროების წარმომადგენლობები) და სხვა. მაღალმთიანი რეგიონების სასოფლო დასახლებებში მცხოვრებთათვის ამ ინფრასტრუქტურაზე  ხელმისაწვდომობა მით ნაკლებია, რაც უფრო დაშორებულია დასახლება მუნიციპლიტეტის ადმინისტრაციულ ცენტრს. 
ადმინისტრაციულ ცენტრამდე მისასვლელი დრო დამოკიდებულია მისასვლელი გზების კატეგორიაზე, მათ ხარისხზე და მაღალმთიანობით გამოწვეულ სირთულეზე. ამ კრიტერიუმის მეშვეობით ხდება იმ დასახლებების შერჩევა, რომლებიც დაშორებულია (ზამთრის პირობებში კი ზოგჯერ მოწყვეტილია) ადმინისტრაციული ცენტრიდან.
[bookmark: _GoBack]მუნიციპალური ცენტრიდან დასახლების დაშორების შესაფასებლად  ხდება მათ შორის არსებული გზის, მისი შემადგენელი მონაკვეთების ხარისხისა და მაღალმთიანობით გამოწვეული სირთულის გათვალისწინება. ამისათვის ამ გზის შემადგენელი საერთაშორისო (S1), შიდასახელმწიფოებრივი (S2), ადგილობრივი ასფალტის/ბეტონის საფარიანი (S3) და გრუნტის გზების (S4) მონაკვეთების მანძილები ჯამდება, მათი ხარისხობრივი კოეფიციენტების გათვალისწინებით: S=0,01S1+0,02S2+0,03S3+0,04S4. მოქალაქეებისათვის ადმინისტრაციულ ცენტრამდე გასავლელი გზის მაღალმთიანობით გამოწვეული სირთულის შესაფასებლად გამოიყენება დასახლების ზღვის დონიდან სიმაღლით (h) გამოწვეული სირთულის კოეფიციენტი (K): , სადაც h არის კილომეტრებით გამოხატული აბსოლუტური სიმაღლე.   S+K ჯამი თუ მუნიციპალიტეტის საშუალო მაჩვენებელზე მეტია, დასახლება მუნიციპალიტეტის პერიფერიაზე მდებარეობს და საზოგადოებრივ ინფრასტრუქტურაზე  ხელმისაწვდომობა გართულებულია. 
	მუნიციპალიტეტი,
ინფრასტრუქტურის სამსახურის მონაცემების საფუძველზე

	სტატუსის მინიჭების პირობა: მიზანშეწონილია, სოფელს/დაბას მაღალმთიანი დასახლების სტატუსი მიენიჭოს შემდეგ შემთხვევებში:
· თუ ზღვის დონიდან 1000 მეტრზე ან მის ზემოთ მდებარეობს და აკმაყოფილებს დასახელებული სამიდან ერთ კრიტერიუმს;
· თუ დასახლება ზღვის დონიდან 800 მეტრზე ან მის ზემოთ 1000 მეტრამდე სიმაღლეზეა, ან მისი რომელიმე დასახლებული ნაწილი მდებარეობს ზღვის დონიდან 800 მეტრიან იზოჰიფსზე, და აკმაყოფილებს დასახელებული სამიდან ორ კრიტერიუმს.

